
Whakarapopototanga

He whakamarama

| panuitia te Uiui a te Kawanatanga ki te hauora hinengaro me te Waranga i te wahanga tomua
o te tau 2018. | ahu mai te uiui i ngd maharahara whanui mo nga ratonga hauora hinengaro, i
roto i te rangai hauora hinengaro me te hapori whanui. | tonoa tétahi uiui matawhanui mai i nga
kaiwhakamahi ratonga, o ratau whanau, te hunga i pakia e te mate whakamomori, te hunga e
mahi ana i roto i nga ropu hauora, papaho, kaitaunaki me nga iwi.

Kei roto i tenei tuhinga ko te Whakarapopototanga me Nga Tuatohutanga mai i He Ara Oranga: Te
Parongo a te Uiui Kawanatanga ki te Hauora Hinengaro me te Waranga. E watea ana te purongo
whanui i: www.mentalhealth.inquiry.govt.nz/inquiry-report/

Te Kaupapa o te Uiui
Ko te kaupapa o ténei uiui he:

e whakarongo ki nga reo o te hapori, te hunga e whai wheako ki nga raruraru hauora hinengaro
me te waranga, te hunga i pakia e te mate whakamomori, me te hunga e mahi ana ki te arai me
te urupare i nga raruraru hauora hinengaro me te waranga, mo te aronga onaianei a Aotearoa
ki te hauora hinengaro me te waranga me nga panonitanga e hiahiatia ana

* parongo ki te ahua o te arai a Aotearoa i nga raruraru hauora hinengaro me te waranga me te
urupare ki nga hiahia o nga tangata me aua raruraru

e tdtohu i nga huringa tauwhaiti hei whakapai ake i te aronga a Aotearoa ki te hauora hinengaro,
e arotahi ana ki te tokeke o te ahei atu, te angitt o te hapori ki te ptinaha hauora hinengaro me
nga putanga pai ake, otira mo te Maori me éetahi atu ropu he nui rawa te pa mai o nga hua kino.

E watea ana Nga Tikanga Arahi whanui i: https://mentalhealth.inquiry.govt.nz/about-the-inquiry/
terms-of-reference/

Nga mema o te ropa uiui

Ko nga mema o te ropu uiui ko:

Ahorangi Ron Paterson (Heamana) Ta Mason Durie
Takuta Barbara Disley Dean Rangihuna
Takuta Jemaima Tiatia-Seath Josiah Tualamali’i

Tukanga o te uiui

| timata te Uiui i te Huitanguru 2018, §, i tuku ptrongo ki te Minita Take Hauora i te Whiringa-a-rangi
2018. He whanui nga whakawhitiwhiti korero timatanui a te Uiui me te whaiwhai haere a te hunga
papaho. | te Paengawhawha 2018, i whakaputaina he tuhinga whitiwhiti korero i roto i nga reo

me nga hoputu maha. Miharo ana te nui o te whakauru mai a te iwi whanui me te rangai hauora
hinengaro me te waranga ki te Uiui.

Neke atu i te 2,000 nga tangata i tae ake ki nga hui timatanui i nga wahi 26 puta noa i te motu.
Neke atu i te 5,200 nga tapaetanga i tukuna ai ki te Uiui. Neke atu i te 400 nga hui i te taha o
nga tangata whaiora, 6 ratau whanau, étahi atu o nga mema o te iwi whanui, nga kaituku ratonga
hauora me étahi atu ratonga, nga iwi me nga kaiwhakarato Kaupapa Maori, nga whakahaere
hapori, kairangahau me étahi atu matanga.

| rapu mohiohio te Uiui mai i nga puna rereké maha, tae atu ki tétahi whakararangitanga o nga
ratonga, nga kaupapa kawanatanga me nga wharuarua, whai wahitanga hoki. | whakaritea he
plrongo mai i Te Whare Wananga o Otakou, i Te Whanganui-a-Tara, md nga putake o nga hauora
hinengaro me te oranga, nga wheako o nga taupori tauwhaiti ki te hauora hinengaro me te oranga,
me nga whai wahitanga mo te whakapai ake i te ratonga me te neke ki tétahi aronga oranga.

Me péhea te tuku parongo

| te mohio tonu matau mai i te timatanga he ‘@huatanga ténei e kore e tino kitea and’ mo te
panonitanga. Puta noa i te motu, i ki mai nga tangata ko to ratau hiahia kia puta he tino
panonitanga ukiuki - he ‘nekehanga waiwai’.

E hia ke nga uiui me nga arotake hauora hinengaro i roto i nga tau 22 mai i te uiui hauora
hinengaro a-motu whakamutunga i Aotearoa, he mea arahi e Kaiwhakawa Ken Mason i te tau
1995-1996. | ahu mai hoki i ngd maharahara nui o te iwi whanui me nga tono kia whakapanonihia.
| puta i te whakamutunga o te pupuri i te hunga mate hinengaro ki nga whakanohanga mate
hinengaro i nga tau o te 1980 me te 1990, ka nekehia nga ttroro mai i nga hohipera mate
hinengaro ki roto i te hapori.

E rua nga rerekétanga nui o ténei Uiui. Ko tétahi ko te whanui o Nga Tikanga Arahi, tae atu ki
nga raruraru hauora hinengaro tino whanui mai i te kohuki ki nga mate hinengaro mauroa, me
te whai mana ki te tirotiro i waho atu o te rangai hauora ki €tahi atu rangai me nga putake papori
e whakaawe ana i nga putanga hauora hinengaro. | tonoa ano matau ki te tohutohu me pehea
te hapai i te hauora hinengaro me te oranga mo te hapori whanui. Ko te whakaurunga mai

0 nga waranga me te kino o te waipiro me &tahi atu whakapoauau tétahi mea rereké mai

i nga arotake o mua.

Ko te rerekétanga nui tuarua i puta i roto i te Uiui ko te kaha o te whakaae tahi, mai i te nuinga
o te wahanga o te iwi whanui o Aotearoa, kia puta nga panonitanga me te whai i tetahi ahunga
hou: ko te arotahi ki te oranga me te hapori, a, kia nui ake nga kaupapa arai me te wawao
tomua, kia whanui ake te uru ki nga ratonga, kia nui ake nga huarahi whakamaimoatanga, nga
whakamaimoatanga tata ake ki te kainga, nga urupare a-whanau, a-hapori me te mahi puta noa
i te kawanatanga.

1 Ko te tikanga o nga ‘tangata whaiora’ ko te ‘hunga e rapu ana i te ora’, 3, e tino whakamahia ana ténei korero mo ‘nga kaiwhakamabhi
ratonga’ me ‘nga kiritaki’. Tirohia te whakamarama i Table 1.

Na te kaha o te whakaae tahi, he aha te take kaore ano kia puta nga panonitanga? Me ki, kei a
tatau te punaha i hangaia e tatau. | tutuki te whainga i whakatauhia e te ptrongo Uiui a Mason i
te tau 1996, kia watea mai nga ratonga motuhake mo te 3% o te hunga e tino whai matea hauora
hinengaro. Engari kaore ano kia tutuki nga whainga o muri kia nui ake nga kaupapa arai me nga
wawao tomua, a, kia nui ake nga tautoko i roto i te hapori, ahakoa nga kaupapahere me nga
rautaki whaikiko. He nui nga mahi i pau ki te hanga mahere, a, he nui nga mahi pai i oti i te hunga
puku mahi. Heoi, i tua atu i €nei wahi momoho iti noa, he iti noa iho te anga whakamua. Ahakoa
he oOrite nga uauatanga i €tahi atu whenua me te tuku i aua patai ano ehara téra i te mea he tanga
manawa téera.

NO reira, he rereké te aronga e whaia ana e matau. Ko te aronga i whaia e matau i te titonga o
ténei plrongo ko te ‘tangata i te tuatahi’, e arahina ana e nga hiahia o nga tangata me nga hapori
kaua ki nga hiahia o nga ropu rereké kua waia ki te ahua o te hanganga o te punaha me te
tukutanga o nga ratonga i t€nei wa.

Ko ta matua kia maia me te whakaputa i nga whakaaro hou ki nga raruraru tawhito, uaua hoki.
Kaore matau i noho ki te waihanga i tétahi ratonga, te whakararangi ranei i ‘nga manakohanga’
0 nga ratonga hou kia utua, engari i ata tatarihia e matau nga tino putake ake he ahai kore ai e
neke te punaha hauora hinengaro me te waranga o Aotearoa i roto te rua tekau tau kua huri.

Etahi meka me nga tatau

Ka pa nga raruraru hauora hinengaro me te waranga ki te ao o nga tangata tokomaha o Aotearoa.
Tata ki te kotahi i roto i te tokorima o tatau ka whai panga ki te mate hinengaro, ahotea nui ranei

i ia tau. E piki ana te tokomaha o nga tamariki me nga taiohi e waha ana i nga tohu o te ahotea
me te whakamamae whaiaro. | tua atu i te utu a-tangata, ko te utu ia tau o ténei taumahatanga

o te mate hinengaro nui, me te waranga i Aotearoa e tata ana ki te $12 piriona, 5% ranei o te
whakanaonga tapeke ki uta.

Ka pa noa mai ténei ki a tatau: neke atu i te 50-80% o nga tangata o Aotearoa ka pangia e tétahi
raruraru hauora hinengaro, waranga ranei, nga mea e rua ranei. Engari he nui ake te tupono
morea o étahi. Ko nga putake papori huhua he ahuatanga morearea mo te hinengaro ngoikore:
te rawakore, he iti rawa nga whare iti te utu, kore mahi me nga mabhi iti te utu, tikinotanga me te
iwikoretanga, whakarekereke whanau me étahi atu ahuatanga whétuki, mokemoke me te noho
wehe (otira i roto i nga taupori kaumatua, tuawhenua hoki), 8§ mo te Maori ko te takaonge me

te noho kuoare ki to ratau ahurea.

He maha rawa te hunga e riro ana i te mate whakamomori i ia tau. E ai ki te purongo a te Tari o

te Kaitirotiro Matewhawhati Matua i piki nga mate whakamomori i nga tau e wha kua hipa, 3, ko

te tatau mate whakamomori o te tau 2017/18 te rahinga nui rawa mai i te tau 1999. | ia tau, 20,000
nga tangata ka whakamatau ki te whakamate i a ratau ano. | te tau 2015, 525 nga tangata i riro i

te mate whakamomori. Ko a tatau tatau mate whakamomori mo te hunga taiohi tétahi o nga tatau
kino rawa atu i te OECD. Ko te hunga e tino riro ana ki te mate whakamomori ko te hunga e pakeke
atu ana i te 24 tau, otira ko nga tane mai i te 25-44. He tino nui, whanui hoki nga panga o ia mate
whakamomori ki nga hoa, te whanau me te hapori whanui.

Ka nui te kino e puta ana ki nga hapori i Aotearoa i te waranga ki te waipiro me étahi atu
whakapoauau. Ka tukinohia te hauora me te oranga i te ahurea poro haurangi. He panga nui to te
inu waipiro me te kai whakapodauau ki nga mahi taihara — tata ki te 60% o te hunga hara

o te hapori i ki he mate inu waipiro, kai whakapoauau ranei te take, a, 87% o nga mauhere i pangia
e tétahi raruraru waipiro, tétahi atu whakapoauau ranei i 0 ratau ra. Neke atu i te haurua o nga

mate whakamomori o te hunga rangatahi he hua na te inu waipiro, kai whakapodauau ranei.
Neke atu i te 70% o te hunga e haere ana ki nga ratonga waranga kei te pangia anotia e te
mate hinengaro, §, neke atu i te 50% o nga kaiwhakamahi ratonga hauora hinengaro he
hunga e pangia ana ki nga raruraru whakapoauau.

Nga reo o te iwi

| te timatanga o te Uiui, i korero matau ki a Kaiwhakawa Ken Mason. “Me whakarongo ki te iwi”,
tana ki mai. “Ma ratau koutou e tohutohu.” Ana i péra matau, ka mutu he kaha nga reo o te iwi,
a, me te whakahau hoki. He pono ta matau plrongo i a ratau korero, §, na ratau i arahi ta
matau aronga.

| puta mai nga tino kaupapa i te hunga i thtaki ai, i nga kaitapae hoki. | whakina nga wheako
hohonu e étahi, i runga i te hiahia ki te panoni i nga ahuatanga. He nui nga korero pamamae
me te pouri, engari i rongo hoki i nga korero mo te ttmanako me te whakarauora.

Kei roto i ténei ptirongo ko nga kaupapa matua mai i nga reo o te iwi: he karanga mo te oranga
me nga rongoa mai i te hapori — md nga awhina i nga wa o te raru, kia whakamanahia hei tangata,
kaua hei take tatari, a, kia whakatenatenahia, tautokona hoki e haumanu ai me te whakato ano i te
kiritau tangata.

M0 te oranga me te hauora Maori, ko te whakamana i te panga o te moriroriro mai i te ao Maori
me te rawakore tuku iho, me te whakal i te toititanga, me te hiranga o te ahurea me nga aronga
haumanu, e arotahi ana i nga here ki te whanau, hapda, iwi hoki.

Mo nga iwi o Te Moananui-a-Kiwa, ko te whakatinanatanga o ‘nga tikanga o Te Moananui-a-Kiwa’
kia mana ai te hauora me te oranga Te Moana-nui-a-Kiwa — he aronga e whakauru mai ana i nga
reo o reira, te tuakiri, te tthononga, te wairua, te kai, te korikori tinana me nga whanaungatanga
hiki wairua.

| KT nga tangata ki te kore a Aotearoa e tahuri ki te whakatikatika i nga pttake papori me te
ohanga o te hauora, e kore e whakatikahia e tatau nga raruraru hauora hinengaro me te waranga.
He tino hononga i waenga i te rawakore me te he o te hauora hinengaro. Me whiwhi kainga
haumaru me te whaiutu nga tangata, te matauranga pai, mahi, nga mahi me nga moni whiwhi

mo te oranga hinengaro.

E whakamanatia ana nga waranga hei raruraru hauora tumatanui nui i Aotearoa. Kei te
wehewehetia nga whanau me nga hapori i te waipiro me étahi atu whakapoauau. | tono nga
tangata me nga iwi kia niwha te tahuri ki te whakawhaiti i te hokohoko me te whakatairanga o

te waipiro, otira i waenga i nga tamariki me nga taiohi. | tua atu i nga ratonga whakamaimoatanga
me te whakarauoranga, i kdrero nga tangata mo tétahi kaupapahere whakapdauau marama ake,
me te whakarite i te waranga hei hauora, ehara i te raruraru taihara.

| korero nga whanau mo te timataitinga turoro hei tauarai e aukati ai i a ratau mai i te hanga
mahere whakamaimoatanga me te tuku, ahakoa kei reira ratau mo te wa roa. | tono awhina ratau
mo O ratau whanau, me nga tautoko and mo o ratau ake hiahia hei kaitiaki. | kdrero nga whanau
i noho pani na te mate whakamomori mo te kore tautoko, te takaware me te whéetuki o nga
tukanga arotake mate whakamomori onaianei.

E puta ana i nga tamariki me nga taiohi nga whanonga ahotea, §, ko te mutunga atu ko te
whakamamae whaiaro, te mahi whakamorea, anipa me etahi atu whanonga awangawanga.
Kei te maharahara nga matua mo nga wharanga o te whakaweti me te whakamahi hé i te

ipurangi me te papaho papori. Kei te pokea nga tumu korero me nga kaiako i te maha o nga
akonga e ahotea ana. Ka nui te whakama ki te motu na nga nui o te mate whakamomori o te hunga
rangatahi o Aotearoa. | korero nga akonga me nga kaiako mo te hiranga o te ako mo te hauora
hinengaro i roto i te marautanga hauora me te awhina i nga taiohi kia pakari me te ako me péhea
te pupuri i © ratau kare a-roto.

| te hiahia nga tangata i nga tautoko i roto i te hapori, kia noho tiihonohono ai ratau me te whiwhi
awhina mo nga matea rereké — nga tautoko raruraru me nga manaakitanga tart, whakaoranga
waranga, tautoko wa roa, manaakitanga tanga manawa, nga pokapu peka mai, tautoko papori,
nga ratonga tauawhi whanau me nga tautoko whai mahi. | tono ratau kia watea mai nga haumanu
whanui ake, me te neke i nga ratonga mai i nga poari hauora a-rohe (DHB) ki nga kaiwhakarato
whakahaere kawanatanga-kore (NGO), e tata ake ana ki te hapori.

| puta nga korero i te motu whanui moé nga raruraru o te whiwhi awhina, te wa tatari me te kounga
o te awhina — te whawhai me te pati i nga ratonga, te kore e eke te whakamaimoatanga ki te
taumata tika, me te kino rawa o te whakahau ki te kimi awhina mai i nga wahi kaore he ratonga, he
iti rawa ranei nga ratonga. Ko nga wharuarua i roto i nga ratonga, nga haumanu iti rawa, he punaha
e uaua ana te whakatere, te kounga iti i &tahi wa me nga whakaurunga karukaru, a, he pikitia
anuanu mo tetahi punaha kaore i te eke ki nga hiahia o te tokomaha.

| korero mai nga mema o te ohu mahi mo to ratau ngakaunui ki te mahi, engari i korero ano ratau
mo te ahotea, te ruha me te ruhi mai i te pokea e te mahi me te nui haere ake o te tupono e pa mai
ai te whakaekenga. Ko te whakatupato a tétahi kaiwhakahaere, “Kaore he take o nga moemoea

o te Uiui ména kaore he ohu mahi”. He kaha, he marama hoki nga tono mo nga kaitautoko aropa;
kia maha ake nga kaimahi e matatau ana ki nga ahurea o te Maori me Te Moananui-a-Kiwa; me te
whakangungu atu and i roto i te hauora hinengaro me te waranga i roto i nga ratonga rata me
étahi atu rangai (matauranga, ara poutama, pirihimana me te tauwhiro hapori).

| rongo matau i te hiahia kia whiwhi i a Aotearoa tétahi aronga tika a te tangata me te hauora
hinengaro kia whakamanabhia i raro i te ture hei whakaea i 6 tatau herenga tiriti a-ao. | reira te
karanga kia whakakorehia, §, kia whakakapihia te Ture hauora hinengaro (Compulsory Assessment
and Treatment) 1992 (Ture hauora hinengaro) me te whakamutu i te whakawehenga me te
mauhere. Ahakoa 2018, ka hangaia nga waiaro e te whakama, a he tauarai téra ki te kimi awhina.
Ka whakakohatu te Ture hauora hinengaro i nga waiaro tuauri, a, ka tere rawa te huri a

te kaihaumanu ki te ara whakahau me te whakahaere.

| whakaputahia i roto i nga tapaetanga te kore kaiarahi, whakahaere hoki, i te taumata a-motu.

| korero nga tangata mo nga mea ka taea ména ka whakatauhia te hauora hinengaro me te
waranga hei kaupapa matua mo te kawanatanga, ka mutu ka whai kaiarahi, whakahaere tika mai i
tetahi komihana hauora hinengaro me tétahi mana a-ture kaha. | tonoa kia tautokona nga kaiarahi
paetata me nga auahatanga. | rongo a-karu, a-taringa i nga tauira maha o nga kaiarahi hapori mai
i nga tangata whai wheako.

A matau whakatau

Te taea nga raruraru hauora hinengaro me te waranga o Aotearoa te whakatika e te kdwanatanga
anake, e tétahi ptnaha hauora ranei. Te taea hoki e tatau te whangai rongoa, whakamaimoatanga
ranei kia puta ai tatau i tenei uruta ahotea me te waranga e whai panga ki nga taumata katoa o

to tatau iwi whanui. Me whakarite tatau kia watea mai te awhina me te tautoko whaitake i roto i te
hapori ina hiahiatia ana e nga tangata, he wahanga hira t0 te kawanatanga i konei. Engari kei roto
i 0 tatau ake ringaringa étahi rongoa. He nui atu nga mahi e taea ai kia awhina tétahi i tetahi.

Ko te oranga tetahi kaupapa i puta ai i ténei Uiui, i nga whakawhitiwhiti a-motu i énei tau, hoki.

He uaua mo te hunga e pehia ana e te poharatanga, tiikinotanga me te rawakore ki te rapu huarahi
kia ora ake ai — heoi, ara mai ai te tangata i ia ra i te ahotea, patu ai i nga waranga me te whai kaha
i roto i a ratau ano. Ma te moe pai, te kai tika, te whakakori tinana i waho, e piki ai te hauora. Péra
ano te whakapakari i te tuakiri ahurea o te tangata me te awhina i étahi atu.

He thapapa kaha ta tatau hei whakapakari i tenei: He kaha hira to te hauora hinengaro o te
Aotearoa me te punaha waranga. He tokomaha nga tangata i roto i te panaha e whiwhi ai te
manaakitanga pai, ka mutu he ohu mahi matatau, pumau hoki to tatau. Engari e tino pokea ana
te punaha, §, té taea kia péra tonu te haere. Ko nga tohu ko te nui haere ake o te hiahia ki nga
ratonga motuhake, te whaiti o te tautoko ma te hapori me nga uauatanga o te rapu me te pupuri
i te kaimahi.

Ahakoa te taumata haumi onaianei, kaore i te whiwhi i a tatau nga putanga e hiahiatia ana

mo te iwi. He tino hé ké atu nga putanga mo te Maori i te iwi whanui, ka mutu he nui ake te
whakamaimoa a-ture i te Maori te whakawehe, hoki. Kei reira ando nga mate hauora hinengaro
kaore i te whakatutukihia mo nga iwi o Te Moananui-a-Kiwa, te hunga haua, nga hapori Rainbow,
te taupori mauhere, me te hunga whakaruru me nga kaiheke. Ko te whakatau tata mo te roa o
te ora o te hunga e péhia kinotia ana e te mate hinengaro, te waranga ranei he 25 tau. Ka nui

te maharahara ki te tino maha o te hunga e riro ana i te mate whakamomori.

E mataara ana ta tatau panaha hauora hinengaro ki te aro atu ki tetahi mate hinengaro kua
whakatau kétia. Engari kaore e pai te aro atu ki étahi atu tangata e tino ahotea ana. Ahakoa tonu
ka aro atu ki te hunga mate hinengaro, ka papaku rawa nga whakaaro i roto i ténei mahi. Ka
whangaia pea te tangata ki te rongoa, engari kaore he tautoko totika me nga haumanu i tua atu
i teénei. He rereke te kounga o nga ratonga me nga rauemi o aua ratonga. He tokomaha rawa te
hunga kaore i te manaakitia, i te arohatia.

Kaore he manaakitanga wharoa — kei te ngaro nga ahuatanga hira o te ptunaha. Kaore te plnaha
i te aro tika ki te hunga e pangia ai e te ahotea, kia kore ai ratau e ‘ruku atu’ ki ngad ahuatanga
raruraru nui. He iti rawa nga huarahi i roto i te punaha tumatanui ki te tokomaha o nga tangata kei
te pehia e nga raruraru noa, whakararuraru hoki péra i te ahotea, papouri, anipa, whétuki me nga
raruraru whakapoauau. Na te kore tautoko i te hunga kei raro iho i te taumata e ahei ai te hunga
e raruraru ana ki nga ratonga motuhake, kei te ngaro whai wahitanga ki te whakapai ake i nga
putanga mo te tangata, te hapori me te motu.

Kaore hoki i te aro atu ki nga hiahia papori whanui ake. Kua tarewa te whakawhanuitanga o nga
ratonga hangai a-ahurea, me te iti rawa o te haumi ki te kowhiringa tanga manawa me te tautoko
raruraru nui, nga ratonga tautoko wa poto i roto i te hapori, me te uru wawe atu ki nga haumanu
aropa, ahurea, korerorero hoki.

Ahakoa he nui te whakaae tahi mo nga whakahoutanga, kaore ano kia whai i tétahi aronga maia,
a-hauora mo te kaikino waipiro me étahi atu whakapoauau me te tuku i nga ratonga hapori rereke,
whanui ake hei awhina i nga tangata kia puta i te waranga. Kaore he take o ta tatau aronga Ki

te arai i te mate whakamomori me nga tautoko e watea ana i muri i tetahi mate whakamomori,

ka mutu he iti rawa nga ratonga. Mo te whakarite i nga putake papori me te ohanga o te hauora
hinengaro me te ora me whai i tétahi aronga tthonohono, komitimiti hoki mai i nga ratonga papori.

Kua eke ki te wa ki te waihanga i tétahi panaha hauora hinengaro me te waranga i runga tonu i
nga tiapapa kua takoto ke hei tuku i nga manaakitanga me nga tautoko wharoa. Ka whai kawenga
motuhake tonu tatau mo te hunga e tino hiahiatia ana. Me noho ko ratau te mea nui i nga wa
katoa. Engari me whakawhanui kia watea mai ai te hunga e kaha ana te ahotea — te ‘hunga kei
waenganui’ kei te mahue ki waho — te whiwhi manaakitanga me te tautoko e hiahiatia ana kia

puta ai ratau.

Me whai matakitenga te ptnaha hou kia ahei te katoa ki te hauora hinengaro me te oranga mo
te katoa: ina taea ana te oranga hinengaro pai mo te katoa, nga putanga tokeke puta noa i te iwi
whanui, me te hunga e pangia ana e nga mate hinengaro me te ahotea kei te whai i nga utauta
pakari me nga tautoko e hiahiatia ana kia hoki mai te ora ki a ratau.

Ka whakatakotohia e matau a Whakawatea te Ara, e whakawatea ana i te ara e U ai ki te oranga
hauora me te oranga o te Maori. Ka whakatakotohia e matau a Vai Nui, he matakitenga o te hauora
hinengaro me te oranga o Te Moananui-a-Kiwa. E whakapono ana matou he maha nga ahuatanga
0 nga tumanako o te iwi Maori me te iwi o Te Moananui-a-Kiwa, otira mo tétahi aronga whanui hei
anga whakamua mo nga tangata katoa o Aotearoa.

E whakaahua ana i tetahi matakitenga mo nga ratonga hauora hinengaro me te waranga, §, ko nga
tangata kei te iho; e urupare ana ki nga taipakeke rereke, nga ao me nga tirohanga; kei runga i nga
tautoko a-hapori me nga pokapu hapori, te whakamahi i nga ohu mahi aropa, ahurea, kaitautoko,
haumanu hoki; te tuku tautoko mo te hunga kei te pokea e te raruraru; he aronga whakaiti i te
whakamamae whaiaro ki te kaikino waipiro me &tahi atu whakapodauau; étahi atu ratonga waranga
a-hapori hei awhina i nga tangata kia ora mai; me nga haumanu maha rereké ma te hunga e puritia
ana me te tautoko i ta ratau whakauru haere mai ano ki te hapori. Ka noho hira nga rata mate
hinengaro me nga rongoa totika — engari he wahanga noa iho €nei no te kaupapa whanui.

Me matua tahuri indianei ki te whakamana i nga reo o te hunga i whakaputa i 6 ratau whakaaro

ki te Uiui ma te kokiri i nga mahi tika. Ko ta tatau mahi he aro ki étahi huringa taketake hei neke i

te plinaha. | tua atu i te whiwhinga i roto i te hauora me te oranga, he kaupapa whaitake a-putea
tonu te haumi ano ki te hauora hinengaro me te waranga. Ko nga matapono e pouhere i @ matau
tatohutanga ko te pumau ki te tokeketanga me te Tiriti o Waitangi; ko nga tangata whai wheako me
nga kiritaki ki te iho o te plnaha; te whakamana i te kawenga tithonohono mo te whakapai ake i te
hauora hinengaro me te oranga i roto i t0 tatau iwi; me te whakapakari ake i nga tuapapa kua takoto
ke, 3, kia noho tonu ko nga ratonga hauora hinengaro me te waranga ki roto i te punaha hauora.

Te puatake o nga tatohutanga

E marohitia ana nga panonitanga nui ki nga kaupapahere me nga ture onaianei, e tautokona
ana e te whakarahinga nui o te putea. E kapi ana nga tutohutanga i nga wahi whanui 12.
E whakarapopotohia ana, me nga putake taunaki i raro.

Te whakawhanui i te wateatanga me nga kowhiringa mai i te Ginga o te 3% onaianei o te taupori
e ahei ana ki nga ratonga matanga kia watea mai ki nga tangata o ‘waenganui kei te mahue’ e
pangia ana e te mate hinengaro, te ahotea hinengaro nui kaore nei i te ahei atu ki nga tautoko me
nga manaakitanga e hiahiatia ana e ratau. E ai ki nga raraunga e ki ana kotahi i roto i te tokorima
kei te pa ki tétahi raruraru hauora hinengaro me te waranga i tétahi wa, ko tétahi tinga pea ko te
20% i roto i nga tau e rima e heke iho nei. | ata arotahi a Aotearoa ki nga ratonga ma te hunga e
tino hiahia ana i nga ratonga, engari kei te noho tarepa te ptnaha na te iti noa o nga ratonga mo
te hunga e iti noa nga hiahia, ahakoa kei te tino pehia e te ahotea.

Me matua whakatakoto te inga aheitanga hou, e tautokona ana e te putea mo nga haumanu
whanui ake, te haumanu korerorero, te ratonga waipiro me etahi atu whakapodauau, a, te ratonga e
marama ana ki te tangata me tana ahurea. Ka tahuri ténei whakawhanuitanga i nga ratonga hauora
hinengaro me te waranga. E tutuki ai tenei me uru katoa mai te hunga hira ki te waihanga i tétahi
tukanga me te whakatinana i nga tautoko mo ténei tukanga takahuri. Me whakawhanake ano te
ohu mahi, kia pai ake hga mohiohio, me paihere ki tétahi ara patea marama ake, nga ture tuku
putea me nga here hou, me nga kaiarahi pakari. (nga titohutanga 1-12)

Takahuri i te manaakitanga hauora matua kia whiwhi ai nga tangata i nga awhina i te hunga
matatau i roto i 0 ratau hapori, hei arai me te urupare ki nga raruraru hauora hinengaro me te
waranga. Te aronga tika ki te hunga e p€hia ana e enei uauatanga tetahi wahanga matua o te
ratonga rata, hauora hapori ranei. Me whakarei ake nga kaha o te ohu mahi hauora matua, a,
kia whiwhi akoranga hauora hinengaro me te waranga tapiri mo nga rata, néhi me nga kaimahi
hauora hapori.

Kaore ano kia kitea te takahuritanga i timanakohia e te Rautaki Manaaki Hauora Matua 2001.

He raruraru tonu te utu, kaore ano kia rereké nga tauira manaakitanga, kaore i te pai te komitimiti

i nga ratonga matua, hapori, tuarua hoki. Me arotahi te Arotake Rangai Hauora me te Haua ki te
takahuritanga whanui o nga manaakitanga hauora matua i te mea he tiapapa taketake tenei mo
nga manaakitanga hauora hinengaro me te waranga me nga tautoko. (nga tttohutanga 13 me te 14)

Whakapakaritia te rangai NGO hei tautoko i te mahi hira a te NGO (me nga Kura Kaupapa Maori)
kia neke ki nga ratonga hauora hinengaro me te waranga o te hapori. He kaihapai hira te rangai
NGO ki te whakaratonga o nga ratonga hauora hinengaro, waranga, hauora whanui, papori

hoki a te kawanatanga. Engari he panga to nga ahuatanga péra i te kirimana wa poto, te utunga
tautukunga nui me te tuku parongo, nga kaituku pttea maha me nga kirimana, me te titaha o te
mana ki te toititanga o nga kaiwhakarato NGO me te ratonga e tukuna ana e ratau. E tatohu ana
matau i tetahi tiranga kaitiakitanga i roto i te kdwanatanga hei tautoko i te whanaketanga o nga
NGO me te toitutanga me te whakapai ake i te whakaritenga o nga ratonga hauora me te toko

i te ora me nga NGO. (nga tutohutanga 15)

Te whai i tétahi aronga kawanatanga whanui ki te oranga hei whakarite i nga pltake papori
me te tautoko i nga mahinga araitanga e whakaawe ana i nhga putanga maha, kaua ko te hauora
hinengaro me te waranga anake. Ahakoa nga painga nui o te arotahi ki te araitanga me te hapai
i te oranga, otira i te wa e tamariki ana, kaore ano te taurite o nga rauemi kia neke ki te araitanga
me te haumi wa roa ki to tatau anamata. Kei roto nga tari maha i nga mahinga wehewehe, kaore

i whakaraupapatia e aro ana ki nga putanga oOrite. Ka whakarato tétahi tari oranga papori e
marohitia ana i te kawenga marama i roto i te kawanatanga mo te toko i te ora, e aro ana ki te
araitanga me te whakarite i nga putake papori nui € pouhere ana i nga putanga rereké maha
i roto i to tatau iwi. (nga tutohutanga 16 me te 17)

Te takawaenga i te whakatairanga hauora hinengaro me te araitanga me te kaiarahitanga me

te whakahaere mai i tétahi komihana hou, tae atu ki te haumitanga me te rautaki whakau i te
kounga mo te hapai whakatairanga hauora hinengaro me te araitanga. Ahakoa i puta etahi tino
whakahau a-motu rawe, péra i a Like Minds, Like Mine, he maha nga kaupapa rereké e whakaratoa
ana e nga whakahaere maha; kaore pea éetahi i te totika. Ma tétahi aronga e pai ake te whakarite,
me nga kaupapa e U ana te kounga, mo te painga o nga kura, wahi mahi, hapori hoki. (nga
totohutanga 18 me te 19)

Me whakanoho nga tangata ki waenganui hei whakakaha i te reo o te kaiwhakapeto me te
wheako i roto i nga ratonga hauora hinengaro me nga waranga. | te nuinga o te wa kei waho
ke te hunga whai wheako e titiro mai ana; me whakauru ratau ki nga poari whakahaere mo te
hauora hinengaro me te waranga, whakamahere, kaupapahere me te whanaketanga ratonga.
Me whakakaha te reo o te kaiwhakapeto i roto i nga DHB, manaakitanga matua me nga NGO.
Me tautoko nga whanau ki te uru atu ki te manaaki me te whakamaimoa i to ratau whanaunga,
e ai ki nga hiahia o te taroro takitahi. | te nuinga o te wa kei te aukatia e nga tikanga ratonga, e
ai ki nga maharahara pohehé mo te tumataitinga. Me waihanga nga arahitanga hou, topt hoki
mo te tuari mohiohio me te patui tahi me nga whanau. E hiahiatia ana he arotake i nga tautoko
oranga e tukuna ana ki nga whanau, na nga utu kare a-roto nui, putea nui hoki o te tiaki i nga
whanaunga. (nga titohutanga 20-25)

Me kaha nga whakatau mo te waipiro me étahi atu whakapoauau ma te whakature i tétahi
aronga whakature pakaha ake ki te hoko me te whakarato waipiro; te whakakapi i nga hamene
taihara mo te whai whakapoauau hei whakapeto whaiaro, me nga urupare a-tangata; te tautoko

i te huringa o taua ture me nga ratonga whakamaimoatanga whanui me te tangotaoke; me te
whakatl i te kaiarahitanga marama puta noa i te rangai i roto i te kawanatanga mo te kaupapahere
waipiro me etahi atu whakapodauau. E hiahiatia ana eénei upane hei urupare ki te kaikino waipiro
me étahi atu whakapdauau me nga panga kino ki nga tangata, whanau me nga hapori.

E tika ana kia whai i tetahi aronga maia ake mo te whakahou i nga ture waipiro, e ai ki nga
maharahara o te hapori me nga tutohutanga a-whakaaturanga mai i Te Aka Matua o Ture me étahi
atu tari. Kaore i tutuki i te whakataihara i te kaikino whakapoauau i nga mahi kino puta noa i te ao.
E hiahiatia ana kia neke ki te whakamaimoa i te kai whakapeto whakapoauau hei raruraru hauora
me te papori hei whakaiti ake i nga kino o te kaikino whakapoauau. Kua nui haere ake te hiahia

i nga ratonga waranga, a8, me haumi ki nga ratonga atu and, mai i nga wawaonga poto i te taha

ki nga rata me nga hauora matua tae atu ki nga kowhiringa tangotaoke me nga ratonga hapori
whaiwhai ake. Me whiwhi kainga motuhake te kaiarahi me te whakariterite mo nga kaupapahere
waipiro me étahi atu whakapoauau. (nga tttohutanga 26—29)

Te arai i te mate whakamomori. Me whawhai te whakaoti me te whakatinana i tétahi rautaki arai
mate whakamomori a-motu, me te whai kia 20% te hekenga o nga mate whakamomori i mua o te
2030. Ko te tino tokomaha o te hunga e riro ana i te mate whakamomori tétahi o nga pttake mo
ténei Uiui. Ka whai panga te mate whakamomori ki nga tangata o nga momo taipakeke katoa mai
i nga momo ao katoa, a, e hia mano tini nga tangata ka pakia e te mate whakamomoiri i ia tau.

| raruraru nga mahi arai mate whakamomori na te iti rawa o te whakariterite me nga rauemi. Ko te
tikanga ko te whakaiti i nga tatau mate whakamomori tetahi kaupapa matua puta noa i nga ropu

torangapu katoa, rangai katoa hoki. Me nui atu nga rauemi me nga kaiarahi mai i tétahi tari arai
whakamomori mo te arai whakamomori. Me whai tautoko atu and nga whanau kua pani i te mate
whakamomori me nga whanau e noho morearea ana ki te mate whakamomori, 8, me arotake
nga tukanga mo te tohura i nga mate na te mate whakamomori, otira he poturi, he whéetuki, he
nui rawa te utu. (nga tatohutanga 30—-33)

Whakahoutia te Ture hauora hinengaro. Me whakakore, me whakakapi te Ture Huaora Hinengaro
(Compulsory Assessment and Treatment) 1992, hei whakaata i tétahi aronga tika tangata, te hapai i
nga whakatau tikanga whai tautoko me te whakahangai ki tetahi tauira whakaora me te oranga, me
te whakaiti i nga whakamaimoatanga whakature, whakahau ranei. Kua tawhito rawa te Ture, kaore
i te hangai ki nga herenga tiriti a-ao o Aotearoa, a, i eétahi wa ko te mutunga atu ko te whéetuki me
te whakamamae i nga tlroro i whakahaua kia whakamaimoatia. He rereké te whakamahi i nga
whakatau kia whakamaimoatia puta noa i te motu, a, he nui rawa te whakamahi i te whakawehe
me te here, otira mo te Maori ratau o Te Moananui-a-Kiwa. Ko nga kaihaumanu e mahi ana i raro

i te Ture kua mataku rawa ratau kei hé, §, he tupato rawa a ratau tikanga mahi. Me whakahaere

he matapakinga a-motu mo Aotearoa, kia ata waihanga, hei whakaaroaro i nga whakapono,
whakaaturanga me waiaro mo te hauora hinengaro me te morearea. (nga titohutanga 34

me te 35).

Me whakatii he Komihana Hinengaro Hauora me te Oranga hou kia matatli me te noho hei
kaiarahi me te kaitirotiro i te hauora hinengaro me te oranga i Aotearoa. Kaore he tino pono ki nga
kaiarahi o te rangai hauora hinengaro me te oranga i roto i nga tau maha, mai ano i te turakitanga o
te Kbmihana hauora hinengaro tuatahi. E hiahiatia ana he Komihana hou kia noho hei kaiarahi mo
te punaha me te noho hei tikanga whakanohanga hei whakawawa i nga kaiwhakatau tikanga me
nga kawanatanga e heke iho. Me puarongo tumatanui mo te anga whakamua o te hauora hinengaro
me te waranga, me te whakatinanatanga o te urupare a te Kdwanatanga ki nga tatohutanga o
ténei Uiui. (nga tatohutanga 36—38)

Tirohia te Arotake i te Rangai Hauora me te Haua hei whakaaroaro, nga take whanui ake péra

i nga hanganga anamata, nga tiranga me nga mahi i roto i te pinaha hauora me te haug, tae atu
ki te whakattinga o tétahi komihana hauora Maori, manatt ranei. | roto i te Uiui, i whakaarahia
nga raruraru hanganga nui, puanaha hoki, tae atu ki nga maharahara mo te tauira DHB, me te
takahuritanga e hiahiatia ana i roto i te rangai manaaki hauora matua. He whanui ake te Arotake
Rangai Haora me te Haua, i panuitia i roto i ténei Uiui, @, koira te wahi pai ake hei whiriwhiri i

aua raruraru. (nga tatohutanga 39)

Whakatihia he ropia mahi whitiwhiti-ropti mo te hauora hinengaro me te oranga hei whakaata
i te paiherenga tiihonohono o nga ropu rereké mo te hauora hinengaro me te oranga pai ake

i Aotearoa. He hira rawa te hauora hinengaro kia takekakekatia. Kua mana ké étahi kaupapa i
Piritana Nui me Kanata, 3, kei reira etahi tauira mo nga kaupapa péra ano i Aotearoa. Ka tukuna
e tétahi ropu mahi whitiwhiti-ropt he whai wahitanga mo nga mema Paremata ki te mahi tahi me
te taunaki i te matauranga, kaiarahitanga, me te kauneke a-ture mo te hauora hinengaro me te
oranga. (nga tutohutanga 40)

Nga whakaaro whakakapi

Ehara ténei i te plrongo e tono atu and mo nga ratonga hauora hinengaro me te waranga —
heoi, e marama ana me whai haumi ano mai i te Tahua 2019, a, me nga tahua a muri ake.
He aronga hou rawa tenei ki te hauora hinengaro me te waranga i Aotearoa. E whakatakoto
anaia He Ara Oranga.

Ko te koronga o nga huringa e tutohua ana i roto i nga tutohutanga 40 whanui, he takahuri i te
aronga ki te hauora hinengaro me te waranga — hei arai i te tipu o nga raruraru, kia tere ake te
urupare, me te hapai i te hauora hinengaro me te oranga. Me whai te whakatinanatanga i nga
whakataunga kaupapahere me nga huringa a-ture e tautokona ana e te paiherenga ki tétahi ara
tuku putea wa roa. E angiti ana matau mo te whaiutu o nga haumitanga nui ake i nga wahi e
arotahitia ana.

He wa roa mo nga huringa. Me U i roto i te wa roa, engari me timata inaianei. Ka taea étahi o
nga huringa e hiahiatia ana te whakau inaianei tonu, a, me matua tutuki indianei tonu. Kua roa
rawa nga tangata e tatari ana.

Ma te mahi tahi, ka taea e tatau to tatau hauora hinengaro me te oranga te hapai.

He kaha i roto i te kotahitanga
... he toa takitini®

So’olefauile fau?

2 Anei te roanga atu o te whakatauki, ‘Ehara taku toa i te toa takitahi, engari he toa takitini’.

3 He whakatauki nd Hamoa e ki nei me hono te muka hibiscus ki te muka hibiscus.

Nga tutohutanga

Whakawhanui i te ahei atu me nga kowhiringa

Whakawhanui i te ahei atu

1.

Ka whakaae kia tino whakapikihia te ahei atu ki nga ratonga hauora hinengaro me te
waranga a te kawanatanga ma te hunga he matea hauora hinengaro me te waranga ehara
i te tino taumaha.

Whakatauhia he Ginga hou mo te ahei atu ki nga ratonga hauora hinengaro me te waranga
e kapi ana i nga hiahia tino whanui.

Tohutohutia te Manatl Hauora, me te tautoko mai a te Kdbmihana hauora hinengaro me te
Oranga, kia tuku parongo mai mo tétahi lnga hou mo nga ratonga hauora hinengaro me
te waranga.

Ka whakaae me U te ahei atu ki nga ratonga hauora hinengaro me te waranga ki nga hiahia:

e kia riro ma nga hiahia e tohu i te ahei atu ki nga ratonga whanui, raupapa hoki,
péra i étahi atu ratonga hauora matua

e kia noho tonu ko te hunga e tino matea ana nga mea matua.

Te whakapiki i nga kowhiringa ratonga

5.

Me paihere kia whakapikihia nga kowhiringa ma te whakawhanui i nga momo ratonga
hauora hinengaro me te waranga e watea ana.

Whakahautia te Manatl Hauora kia whawhai te waihanga i tétahi kaupapa marohi mo te Tahua
2019 kia watea ake nga haumanu korerorero, nga ratonga waipiro me étahi atu whakapoauau
me nga haumanu e U ana ki nga tikanga, kua mohio na te whakatauira ohu mahi, te horopaki o
Aotearoa me nga kaupapa i étahi atu whenua.

Takawaenga i te waihanga ngatahi me te whakatinanatanga

7.

Whakahautia te Manatt Hauora, e patui ana me te Kdmihana hauora hinengaro me te Oranga
hou (tétahi ropa whakatinga mo ténei wa) ki te:

¢ takawaenga i tetahi tukanga takahuritanga ratonga waihanga ngatahi a-motu e whai
wheako ana ki nga uauatanga hauora hinengaro me te waranga, nga DHB, manaakitanga
matua, NGO, ratonga Kaupapa Maori, nga ratonga hauora o Te Moananui-a-Kiwa, nga
ratonga Whanau Ora, me &tahi atu kaiwhakarato, nga whakahaere kaitaunaki, mangai hoki,
nga ropu ngaio, nga whanau, kaimahi me nga tari kawanatanga matua.

¢ whakaputa i tetahi rautaki haumitanga puta noa i te kawanatanga mo nga ratonga hauora
hinengaro.

8. Me paihere ki te tuku ptea tika mo te tukanga waihanga ngatahi &-motu me te tukanga
huringa pimau, tae atu ki nga patea mo te Kbmihana Hauora Hinengaro me te Oranga hou
hei taituara i te whakatinanatanga a-motu, a-rohe, a-takiwa hoki.

9. Whakahautia Te Kawa Mataaho kia mahi tahi me te Manatt Hauora ki te whakati i nga
tikanga totika rawa mo te whai wahi mai o nga tari kawanatanga me nga kaiarahi hei tautoko
i te tukanga waihanga ngatahi mo te ratonga hauora hinengaro me te waranga.

Nga kaiwhakamana hei tautoko i te ahei atu me nga kowhiringa
whanui ake

10. Whakaae kei roto i nga mahi hei tautoko i te ahei atu me te kowhiringa whanui ake ko te
arotake me te whakatttanga:

* whanaketanga ohu mahi me nga kaupapa matua oranga kaimahi
* nga mohiohio, aromatai me te aroturuki kaupapa matua (me nga putanga aroturuki)

* nga ture tuku putea me nga tumanako, tae atu ki te DHB me nga whakatakototanga
ratonga hinengaro hauora matua me te taiepa hinengaro hauora me te waranga, hei
whakahangai i éra me te tautoko i te aronga rautaki o te takahuri i nga ratonga hinengaro
hauora me te waranga.

11. Whakaae ki te mahi me te whakahou aunoa i tétahi arotake hauora hinengaro me te waranga
whanui.

12. Me paihere ki tétahi ara tuku pltea hou hei whakamana i nga titohutanga kia pai ake ai
te ahei atu me nga kowhiringa, tae atu ki:

* te whakawhanui i te ahei atu ki nga ratonga ma te hunga huhua noa he matea hauora
hinengaro me te waranga papaku ki te taumaha

* nga kowhiringa atu and mo nga haumanu korerorero, nga ratonga waipiro me tétahi atu
whakapoauau me nga ratonga e hangai ana ki nga tikanga

¢ te waihanga me te whakatinana i nga whakapaitanga hei waihanga i nga ratonga a-tangata
ake, komitimiti hoki, e nui atu ai te ahei atu me nga kowhiringa.

Te takahuri i nga manaakitanga hauora matua

13. Me mohio koe e tino tautoko ana ténei Uiui i te arotahi ki te manaakitanga matua i roto i te
Arotake Rangai Hauora me te Haug, i te mea he tuapapa taketake mo te whanaketanga o nga
urupare hauora hinengaro me te waranga mo nga ratonga hauora watea ake whai utu hoki.

14. Ka whakaae me marama te arotahi a nga rautaki anamata mo te rangai manaakitanga hauora
hinengaro matua ki te whakarite i nga hiahia hauora hinengaro me te waranga i nga wahi
matua, hapori hoki, e hangai ana ki te matakitenga me te ahunga e rarangi ana i ténei Uiui.

Te whakakaha i te rangai NGO

15. Te tautohu i tétahi tari arataki kia:

* noho hei kaitiaki e pa ana ki te whanaketanga me te toititanga o te rangai NGO,
tae atu ki nga NGO me nga ratonga Kaupapa Maori e mahi ana i roto i te hauora
hinengaro me te waranga

e arahiite whakapai ake i te whakaritenga o nga ratonga hauora, papori hoki me nga NGO.

Te whakarei ake i te oranga, whakatairanga me te
araitanga

Te whai i tetahi aronga kawanatanga whanui ki nga patake oranga,
araitanga me te papori

16. Te whakatu i tetahi kawenga marama mo te oranga papori i roto i te kawanatanga hei tuku
tohutohu rautaki me te kaupapahere me te whakahaere me te whakariterite i nga urupare
kawanatanga whanui ki te oranga papori, tae atu ki:

* te whakarite i nga putake papori e whai panga ana ki nga putanga maha, a, e hua ai nga
rerekétanga i roto i te iwi whanui

¢ te whakarei ake i te haumitanga kawanatanga whanui mo nga mahi arahi me te whakatipu
i te pakaritanga.

17. Whakahau i Te Kawa Mataaho ki te tuku plGrongo me nga kowhiringa mo te kawenga mo te
oranga papori, tae atu ki:

* te ahua me te wahi (he tari oranga papori hou, he wahanga i roto i tétahi tari onaianei, te
whakanahanaha ano i tetahi tari onaianei)

* nga mahi (e ai ki téra e marohitia ana i Figure 3 i te wahanga 7.1.3 o te plrongo).

Te takawaenga i nga whakatairanga hauora hinengaro me te araitanga

18. E whakaae ana he wahi hira te whakatairanga hauora hinengaro me te araitanga mo te
whakahaere i te Kbmihana hauora hinengaro me te Oranga, tae atu ki te mahi tahi me nga
tari hira me te urupare ki nga auahatanga hapori.

19. Whakahautia te Kobmihana hauora hinengaro me te Oranga ki te waihanga i tétahi rautaki
haumitanga me te whakal kounga mo te whakatairanga hauora hinengaro me te araitanga,
te mahi tahi me nga tari hira.

Me whakanoho ko nga tangata ki waenganui

Me whakakaha te reo o te kaiwhakapeto me te wheako i roto i nga
ratonga hauora hinengaro me nga waranga

20. Whakahautia ngad DHB ki te plrongo ki te Manatl Hauora mo te dhua o te whakauru mai
i te hunga whai wheako me nga ropu tohutohu kaiwhakapeto i roto i nga poari whakahaere
hinengaro hauora me te waranga, whakamahere, kaupapahere me nga whakatau
whanaketanga ratonga.

21. Whakahautia te Manatt Hauora ki te mahi me te hunga whai wheako, te Kounga Hauora me
te Kobmihana Haumaru me nga DHB me péhea te whakakaha i te reo kaiwhakapeto, tiranga
hoki i roto i te DHB, manaakitanga matua me nga NGO, tae atu ki te whanaketanga o nga
rauemi a-motu, arahitanga me nga tautoko, me nga whakaritenga haepapa.

22. Whakahautia te Kbmihana Hauora me te Haua ki te whai i nga kaupapa tauwhaiti hei hapai
i te whakaaronui me te 0 ki te Tikanga o Nga Ratonga Hauora me te Haua Mo Nga Motika
Kiritaki a nga kaiwhakarato, te mohio ki 6 ratau motika mo te taha ki nga kaiwhakapeto, e ai
ki nga ratonga hauora hinengaro me te waranga.

Te tautoko i nga whanau kia kakama ratau i roto i nga manaakitanga,
whakamaimoatanga o t6 ratau whanaunga

23. Whakahautia te Manatl Hauora ki te arahi i te whanaketanga me te whakawhitiwhiti o
nga arahitanga topd, hou rawa mo te tuari mohiohio me te patui ki nga whanau.

24. Whakahautia te Manatl Hauora kia komitimitihia te tuari mohiohio kua hou rawa me nga
arahitanga patui ki:

* nga whakangungu puta noa i nga ohu mahi hauora hinengaro me te waranga

* nga kirimana hangai, nga takotoranga, nga aratohu, nga tukanga whakapai kounga me
nga whakaritenga haepapa.

Te tautoko i te oranga o nga whanau

25. Whakahautia te Manatt Hauora, e mahi tahi ana me &tahi atu tari, tae atu ki te Tahuhu o
Te Matauranga, Te Puni Kokiri me te Manatu Whakahiato Ora, ki:

¢ te arahiitétahi arotake o te tautoko e tukuna ana ki nga whanau o te hunga he matea
hauora hinengaro me te waranga me nga wahi kei reira nga wharuarua

¢ te purongo ki te Kdwanatanga me nga marohi tanga pumau hei whakakikTl i nga whawharua
kua tohua i roto i te arotake me nga tautoko e whakarei ake i te ahei atu, whaiutu me nga
kowhiringa mo nga whanau.

Me kaha nga whakatau mo te waipiro me étahi atu
whakapoauau

26. Me whai i tétahi aronga a-ture pakaha ake mo te hoko me te whakarato waipiro, e ai ki nga
titohutanga mai i te arotake 2010 a Te Aka Matua o Ture, te RUnanga Minita mo Nga Panui
Hokohoko me Nga Putea Tautoko 2014 me te purongo a Te Taht o te Ture 2014 mo te
whakarite utu waipiro.

27. Me whakakapi nga hamene taihara mo te whai whakapdauau hei whakapeto whaiaro me
nga urupare a-iwi (hei tauira, he whaina, kia tukuna ki tétahi wahanga tohutohu whakapodauau
e whakahaerehia ana e tétahi ropu hauora tiumatanui, kia tukuna ranei ki tetahi kaupapa
whakamaimoatanga mo te whakapoauau).

28. Te tautoko i te whakakapitanga o nga hamene taihara mo te whai whakapodauau hei
whakamahi whaiaro me nga whakamaimoatanga whanui me nga ratonga tangotauke.

29. Kia whakattihia nga kaiarahi me nga whakariterite puta noa i nga rangai i roto i te
kawanatanga mo nga kaupapahere e pa ana ki te waipiro me étahi atu whakapoauau.

Te arai i te mate whakamomori

30. Me wawe te whakaoti te rautaki arai i te mate whakamomori a-motu me te mahere
whakatinana me te whakarite ka tautokona te rautaki e nga rauemi mo te arai i te mate
whakamomori.

31. Whakatauhia he Ginga o te 20% mo te whakaheke i nga tatau mate whakamomori hei te 2030.

32. Whakatihia he tari arai i te mate whakamomori hei tuku i nga kaiarahitanga kaha, ukauka
mo te whakatinana i te arai i te mate whakamomori.

33. Whakahautia te Taht o te Ture, me nga tohutohu mai i te Kupu Taurangi Hauora o Aotearoa
me te whakawhitiwhiti me nga whanau hei arotake i nga tukanga mo te tuhura i nga mate
na te whakamomori, tae atu ki te takawaenga o nga ratonga tirotiro tipapaku me te DHB
me nga arotake DHB me te Kaikomihana Hauora me te Hauatanga.

Whakahoutia te Ture hauora hinengaro

34. Me whakakore ka whakakapi i te Ture Huaora Hinengaro (Compulsory Assessment and
Treatment) 1992, hei whakaata i tétahi aronga tika tangata, te hapai i nga whakatau tikanga
whai tautoko me te whakahangai ki tétahi tauira whakaora me te oranga o hauora hinengaro,
me tuku whakaritenga hei whakaiti i nga whakamaimoatanga whakature, whakahau ranei.

35. Whakatenatena i nga ropu kaitaunaki hauora me nga kaiarahi rangai, te hunga whai
wheako, nga whanau, nga kareti ngaio, nga pou whakahaere DHB, nga kaitirotiro tupapaku,
te Kaikomihana Hauora me te Hauatanga, Nga Pirihimana o Aotearoa me te Kupu Taurangi
Hauora o Aotearoa me kia whakauru ki tetahi matapakinga a-motu hei whakaaroaro ano i
nga whakapono, whakaaturanga me nga waiaro mo te hauora me te morea.

Whakatihia he Kobmihana hauora hinengaro me te Oranga

36. Whakatuhia he komihana motuhake — te Kbmihana Hauora me te Oranga (me nga mahi
me nga mana e rarangi ana i roto i Figure 4 o te purongo) — hei tuku kaiarahitanga me te
whakahaere i nga hauora hinengaro me te waranga i Aotearoa.

37. Whakatiihia he komiti tohutohu i te minita hei komihana mo ténei wa hei whakahaere
i nga mahi matua i roto i nga wahanga hira (péra i te tukanga takahuri ratonga a-motu i
hangaia ngatahitia).

38. Whakahautia te Kbmihana Hauora Hinengaro me te Oranga (kdmihana mo ténei wa ranei)
hei tuku parongo tumatanui mo te whakatinanatanga o te urupare a te Kawanatanga ki nga
tutohutanga a te Uiui, me te purongo tuatahi i tukuna i te kotahi tau i muri i te urupare a te
Kawanatanga.

Nga take whanui ake me te paiherenga topu

39. Whakarite i te Arotake Rangai Hauora me te Hauatanga:

e aromatai ka péhea te whakapai ake a nga huringa punaha, hanganga, ratonga ranei e
marohitia ana i nga ratonga hauora hinengaro me te waranga me te hauora hinengaro
me te oranga

* he whiriwhiri i te whakatttanga o tétahi manatt hauora Maori, kdmihana ranei.

40. Whakatihia he ropd mahi whitiwhiti-ropt mo te hinengaro hauora me te oranga i roto i te
Whare Paremata, e tautokona ana e tétahi ropa a-tari, hei whakaaturanga o te paiherenga
torangapu kotahitanga me te tlroa ki te hapai i te hinengaro hauora me te oranga i Aotearoa.

Te Kawanatanga o Aotearoa

